ԵԶՐԱԿԱՑՈՒԹՅՈՒՆ

«2005 ԹՎԱԿԱՆԻ ՆՈՅԵՄԲԵՐԻ 25-Ի՝ «ԱՎՏՈՏՐԱՆՍՊՈՐՏԱՅԻՆ ՄԻՋՈՑՆԵՐԻ ՀԱՓՇՏԱԿՈՒՄՆԵՐԻ ԴԵՄ ՊԱՅՔԱՐԻ ԵՎ ԴՐԱՆՑ ՎԵՐԱԴԱՐՁԻ ԱՊԱՀՈՎՄԱՆ ԳՈՐԾՈՒՄ ԱՊՀ ԱՆԴԱՄ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ մասին

«2005 թվականի նոյեմբերի 25-ի՝ «Ավտոտրանսպորտային միջոցների հափշտակումների դեմ պայքարի և դրանց վերադարձի ապահովման գործում Անկախ Պետությունների Համագործակցության մասնակից պետությունների համագործակցության մասին» համաձայնագրում փոփոխություններ կատարելու մասին» արձանագրությունը /Արձանագրություն/ նախատեսվում է ստորագրել ս.թ. հունիսին Բաքվում: Հայաստանի Հանրապետությունը հիշյալ Համաձայնագիրը կստորագրի աշխատանքային կարգով:

Հաշվի առնելով այն հանգամանքը, որ ավտոտրանսպորտային միջոցների հափշտակումները կարող են օգտագործվել ահաբեկչական, հանցավոր և հակաօրինական այլ գործողություններ իրականացնելու նպատակով, ինչպես նաև այն, որ այդ հափշտակումները մեծ վնաս են հասցնում ինչպես ավտոտրանսպորտային միջոցների սեփականատերերին, այնպես էլ պետությանը, 
Արձանագրության ստորագրումը ավելի կնպաստի հանցավոր ոտնձգությունների դեմ պայքարող համակարգի կատարելագործմանը:

Արձանագրության ստորագրումը համապատասխանում է ՀՀ վարած արտաքին քաղաքականությանը, ինչպես նաև համահունչ է հիշյալ ոլորտում ՀՀ կողմից իրականացվող քայլերին։

Արձանագրության նախագծի դրույթները համապատասխանում են Հայաստանի Հանրապետության ստանձնած միջազգային պարտավորություններին։ 

Ելնելով վերոնշյալից և «Միջազգային պայմանագրերի մասին» ՀՀ օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Արձանագրության  ստորագրումը։ 

